Lefel Canolradd

 Defaid a Gwlân
Yn rhifyn 14 soniwyd am Amgueddfa Wlân Drefach Felindre ac am y pecyn adnoddau i diwtoriaid CiO a luniwyd i gydfynd ag ymweliadau â’r amgueddfa, sef ‘Gwau Geiriau.’ Dyma gyfle i weld enghraifft o’r tasgau sydd yn y pecyn hwnnw.

Am fwy o wybodaeth, cliciwch ar y ddolen isod:

www.amgueddfacymru.ac.uk/addysg
Os am drefnu ymweliad â’r amgueddfa, ffoniwch (01559) 370 929.


Mae pecynnau adnoddau tebyg i’w gael ar gyfer yr amgueddfeydd eraill hefyd:

Geiriau Glo ar gyfer Big Pit: Amgueddfa Lofaol Cymru www.museumwales.ac.uk/en/geiriauglo
Perthyn ar gyfer Sain Ffagan: Amgueddfa Werin Cymru www.museumwales.ac.uk/en/perthyn/
Camau Cymraeg ar gyfer Amgueddfa Lechi Cymru www.museumwales.ac.uk/en/camaucymraeg/
Datblygwyd yr adnoddau hyn gan Adran Addysg Amgueddfa Cymru, dan nawdd Llywodraeth Cynulliad Cymru.

Defaid a Gwlân
Camau

1. Rhannu’r dosbarth yn barau, un i gael Taflen 1 a’r llall i gael Taflen 2. Darllen y

    taflenni ar wahân.
2. Gwneud y tasgau mewn parau gan ofyn y cwestiynau i’w gilydd am yn ail.

3. Newid partneriaid a gwneud y tasgau ar Daflen 3 ar y cyd.
Defaid a Gwlân 
Taflen 1
Darllenwch y darn ac atebwch gwestiynau eich partner. Wedyn, gofynnwch eich

cwestiynau iddo/iddi.

Oeddech chi’n gwybod bod mwy o ddefaid na phobl yn byw yng Nghymru?

Mae gyda ni 11.1 miliwn o ddefaid, ond faint o bobl sy’n byw yma? Ond os ydyn ni’n meddwl bod llawer o ddefaid yng Nghymru, mae 134.9 miliwn ohonyn nhw yn Tsieina. Wrth gwrs, mae llawer iawn yn Awstralia a Seland Newydd hefyd. Faint tybed?

Yn ôl rhai, gwlân yw’r defnydd gorau ar gyfer carpedi. Dyw e ddim yn llithrig ac

mae’n cadw ei liw yn dda. Erbyn heddiw hefyd, mae gofalu am yr amgylchedd yn bwysig ac mae pobl yn hoffi gwlân am ei fod yn adnewyddadwy [sustainable] ac yn

hawdd ei ailgylchu. Un o’r clefydau mae ffermwyr yn ei ofni yw clwy’r traed a’r genau. Roedd y clwy hwn ar ei waethaf yn 2001-2002. Dechreuodd y broblem yn               ne-ddwyrain Lloegr, ac o fewn un wythnos ar ddeg yn 2001 lladdwyd dros ddwy filiwn o anifeiliaid. Cafodd dros 70,000 o anifeiliaid eu difa yng Nghymru yn unig, y rhan fwyaf o lawer ohonyn nhw’n ddefaid.

Cwestiynau i’ch partner:

1. Faint o bobl sy’n byw yng Nghymru?

2. Faint o ddefaid sydd gan Awstralia a Seland Newydd?

3. Nodwch ddau reswm pam mae carpedi gwlân yn dda?

4. Rhowch ddau reswm pam mae gwlân yn dda i’r amgylchedd.

5. Rhwng pa ddau ddyddiad roedd clwy’r traed a genau ar ei waethaf?

6. Ddechreuodd y clwy mewn marchnad?

7. Faint o anifeiliaid yn union a laddwyd?

8. Faint oedd canran [%] y defaid a laddwyd yng Nghymru?

Defaid a Gwlân
Taflen 2

Darllenwch y darn ac atebwch gwestiynau eich partner. Wedyn, gofynnwch eich

cwestiynau iddo fe/hi.

Oeddech chi’n gwybod bod mwy o ddefaid na phobl yn byw yng Nghymru? Mae 2.9

miliwn o bobl yn byw yma. Ond faint o ddefaid sy’n byw yma? Wrth gwrs, mae llawer

o ddefaid yn Awstralia (113.3 miliwn) a Seland Newydd (45.3 miliwn).

Ond ydych chi’n gwybod faint sy yn Tsieina?

Yn ôl rhai, carpedi gwlân yw’r rhai gorau am eu bod yn hawdd eu cynnal a’u

cadw’n lân. Erbyn heddiw, hefyd, mae gofalu am yr amgylchedd yn bwysig ac mae pobl yn hoffi gwlân am ei fod yn hawdd ei ailgylchu ac yn pydru’n naturiol.

Un o’r clefydau mae ffermwyr yn ei ofni yw clwy’r traed a’r genau. Roedd y clwyf

hwn ar ei waethaf rhwng 25 Hydref 2001 a 30 Medi 2002. Dechreuodd y broblem

ar fferm yn Swydd Essex, ac o fewn rhai wythnosau yn 2001 lladdwyd 2,382,000

o anifeiliaid. Cafodd llawer eu difa yng Nghymru, 87% ohonyn nhw’n ddefaid.

Cwestiynau i’ch partner:

1. Faint o ddefaid sy yng Nghymru?

2. Faint o ddefaid sy yn Tsieina?

3. Nodwch ddau rheswm pam mae carpedi gwlân yn dda.

4. Rhowch ddau reswm pam mae gwlân yn dda i’r amgylchedd.

5. Ym mha flynyddoedd roedd clwy’r traed a’r genau ar ei waethaf?

6. Ym mha wlad dechreuodd y broblem?

7. O fewn sawl wythnos y lladdwyd llawer o anifeiliaid?

8. Faint o anifeiliaid gafodd eu difa yng Nghymru?

Defaid a Gwlân 
Taflen 3

Llenwch y bylchau:

1. Mae ___________________ o bobl yn byw yng Nghymru.
2. Mae ___________________ o ddefaid yng Nghymru.

3. Mae ___________________ o ddefaid yn Tsieina.

4. Mae ___________________ o ddefaid yn Awstralia.

5. Carpedi ___________________ yw’r rhai gorau.

6. Mae carpedi gwlân yn ___________________ eu cadw’n lân.

7. Mae carpedi gwlân yn cadw eu ___________________.

8. Mae gofalu am yr ___________________ yn bwysig i bobl.

9. Mae gwlân yn hawdd ei ___________________.

10. Mae ffermwyr yn ofni clwy’r ___________________.

11. Dechreuodd y broblem ar __________________ yn Swydd    

       __________________.

12. Roedd rhaid difa ___________________ o anifeiliaid yng Nghymru.
